As referencias que se fan a continuación sobre os tipos de fontes Serif e Sans Serif están na seguinte páxina web:

http://www.desarrolloweb.com/articulos/1652.php?manual=47
Clasificación das fontes tipográficas en Serif e Sans Serif

Unha clasificación das familias de fontes moito máis xeral que a DIN 16518-AtypI, pero máis utilizada nos medios dixitais, é a que divide as familias tipográficas en Serif e Sans Serif.

As fontes serif ou serifas teñen a súa orixe no pasado, cando as letras cicelábanse nos bloques de pedra, pero resultaba difícil asegurar que os bordes das letras foran rectos, polo que a persoa que tallaba desenvolveu unha técnica que consistía en destacar as liñas cruzadas para o rematado de case todas as letras, polo que as letras presentaban nos seus extremos uns remates moi característicos, coñecidos co nome de serif. 

Outra particularidade común das fontes serif, derivada do feito de que as tipografías romanas baseábanse en círculos perfectos e formas lineais equilibradas, é que as letras redondas como a o, c, p, b, etc., teñen que ser un pouco máis grandes porque opticamente parecen máis pequenas cando se agrupan nunha palabra xunto a outras formas de letras.

O grosor das liñas das fontes serif modernas tamén teñen a súa orixe na historia. As primeiras realizáronse a man implementando un cálamo, permitindo a punta plana da pluma distintos grosores de trazado. Esta característica conservouse dada a súa beleza e estilo natural que aporta ás letras.

As fontes serif inclúen todas as romanas. Son moi apropiadas para a lectura seguida de longos textos, xa que os trazos finos e os remates axudan ó ollo a fixar e seguir unha liña nun conxunto do texto, facilitando a lectura rápida e evitando a monotonía.

Exemplos de fontes serif: Book Antiqua, Bookman Old Style, Courier, Courier New, Century Schoolbook, Garamond, Georgia, MS Serif, New York, Times, Times New Roman e Palatino.

As fontes sans serif ou etruscas fan a súa aparición en Inglaterra durante os anos 1820 ó 1830. Non teñen remates nos seus extremos (sen serif), entre os seus trazos grosos e delgados non existe apenas contraste, os seus vértices son rectos e os seus trazos uniformes, opticamente axustados nos seus empalmes. Representan a forma natural dunha letra que foi realizada por alguén que escribe con outra ferramenta que non sexa lapis ou pincel.

Asociados dende o seu inicio á tipografía comercial, a súa lexibilidade e durabilidade facíannos perfectos para impresións de etiquetas, embalaxes, envolturas e demais propósitos comerciais. Aínda que este uso motivou que foran desprezados polas persoas que se preocupaban polos tipos belos e a impresión de calidade.

Pouco a pouco as fontes sans serif foron gañando terreo ás serif. Unha das razóns do seu trunfo foi que os modernos métodos mecánicos de fabricación dos tipos estaban especialmente ben adaptados para este particular estilo de letra. Outro, que a ausencia de remates e os seus trazos finos facíanas moi apropiadas para letras grandes usadas nunhas poucas palabras para ser vistas a unha certa distancia, como é o caso dos rótulos, carteis, etc., elementos de comunicación cada vez máis en auxe.

As fontes sans serif inclúen todas as de Pau Seco, resultando especialmente indicadas para a súa visualización na pantalla do ordenador, resultando moi lexibles a pequenos tamaños e belas e limpas a tamaños grandes. Pero non están aconselladas para textos longos, xa que resultan monótonas e difíciles de seguir.

Entre as fontes sans serif atópanse as: Arial, Arial Narrow, Arial Rounded MT Bold, Century Gothic, Chicago, Helvetica, Geneva, Impact, Monaco, MS Sans Serif, Tahoma, Trebuchet MS y Verdana.

